ՀԻՄՆԱՎՈՐՈՒՄ

«ԳՈՒՅՔ ԱՄՐԱՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՀԱՆՁՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
Ընթացիկ իրավիճակը և իրավական ակտի ընդունման անհրաժեշտությունը                          

«Գույք ամրացնելու և անհատույց օգտագործման իրավունքով հանձնելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) ընդունումը պայմանավորված է հետևյալ հանգամանքներով. 
          Ջրային կոմիտեին աջակցության նպատակով, դեռևս 2019 թվականին, «Եվրամիության ջրային նախաձեռնություն+» ծրագրի (ԵՄՋՆ+) շրջանակներում պայմանագիր է կնքվել «Արազեն» հայ-գերմանական ՀՁ» ՍՊԸ-ի հետ, վերջինիս կողմից Սևանի և Հրազդանի ջրավազանների 50 համաձայնեցված դիտակետերում իրականացվել են ոռոգման ջրի հաշվառման նոր սարքավորումների ձեռք բերման և տեղադրման աշխատանքներ՝ տվյալների առցանց փոխանցման և մշակման հնարավորությամբ։ Մշակվել է նաև տվյալների փոխանցման ծրագիր և համակարգիչ, որը ծառայում է որպես հավաքագրված տվյալների շտեմարան։ 


Հաշվի առնելով, որ Ծրագիրն ավարտվել է և Ջրային կոմիտեին հանձնելու նախաձեռնությունը հաստատվել է «Հայաստանում ոռոգման ջրի հոսքի չափման և հաշվառման բարելավում» փաստաթղթով (կցվում է), անհրաժեշտություն է առաջացել, ՀՀ կառավարության որոշման նախագծով այն որպես պետական սեփականություն  Հայաստանի Հանրապետության տարածքային կառավարման և ենթակառուցվածքների նախարարության Ջրային կոմիտեին ամրացնելու և անհատույց օգտագործան իրավունքով  հանձնելու «Ջրառ» փակ բաժնետիրական ընկերությանը, վերջինիս կողմից շահագործելու նպատակով։  
Առաջարկվող կարգավորման բնույթը

Նախագծով առաջարկվում է «Արազեն» ՀՁ ՍՊԸ-ի կողմից «Ջրառ» փակ բաժնետիրական ընկերությանը սպասարկող ջրանցքների բաժանարարների վրա տեղադրված ուլտրաձայնային մակարդակաչափերը, դրանց փոխանցման ծրագիրը և համակարգիչը անհատույց օգտագործան իրավունքով  հանձնել «Ջրառ» փակ բաժնետիրական ընկերությանը։ 

Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Ներկայացված Նախագիծը մշակվել է Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեի կողմից:
Ակնկալվող արդյունքը
Նախագծի ընդունումը հնարավորություն կտա ապահովել ջրի հաշվառելիությունը։
Տեղեկատվություն

«Գույք ամրացնելու և անհատույց օգտագործման իրավունքով հանձնելու մասին» Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության պետական բյուջեում ծախսերի ու եկամուտների ավելացում կամ նվազեցում չի նախատեսվում:

Նախագիծը չի բխում «Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ» փաստաթղթերից։
Ջրային կոմիտե
